
Il cussegl grond entschaiva sia nova perioda da legislatura. LQ

Niev cumpendi dalla historia
grischuna ei cumparius

Dalla Societad per la perscrutaziun dalla cultura grischuna

■ (lq) El center dalla bein fre-
quentada radunonza dalla So-
cietad per la perscrutaziun
dalla historia grischuna ei la
presentaziun dil niev Cum-
pendi da historia grischuna
staus. Ina cumpendi specific
romontsch en ina dimensiun pli
mudesta igl onn 2003. La radu-
nonza generala dalla Societad per
la perscrutaziun dalla cultura gri-
schuna ha giu liug uonn signifi-
cativamein ella moderna sala
«Tgalaveina» a Cuera. Las trac-
tandas statutaras ein vegnidas
deliberadas speditivamein sut
l’egida dil vicepresident Marx
Heinz. Numerus projects ein
mess en rocla. Instradaus ei in
studi da Sandro Bianconi davart
il funcziunar dalla trilinguitad el
Grischun ed ina historia davart
las ovras hidraulicas.

Cumpendi 
da historia grischuna

A l’occasiun dalla presentaziun

dil Cumpendi dalla historia gri-
schuna han cusseglier guvernativ
Claudio Lardi ed il president
dalla Societad per la perscruta-
ziun dalla cultura grischuna
Hans Hatz plidau. Il cumpendi
che cumpeglia 35 contribuziuns
redigidas da 33 auturs e 150 fon-
taunas da differenta specia sin in
cd ei vegnius presentaus dil re-
dactur Jürg Simonett e dil me-
nader scientific dil project Roger
Sablonier sco era dils collabora-
turs Sandra Romer, Gerold Ritter,
Yves Sablonier e Georg Jäger che
ei era staus responsabels per la
coordinaziun. Il sforz da concen-
trar ei bein stada l’experienza la
pli limitonta per ils biars dils au-
turs. Jürg Simonett ha definiu sia
funcziun multipla sco redactur,
autur, polizist e diplomat enina.
Ils accents tematics principals
ein tenor Roger Sablonier l’eco-
nomia, la cultura, la societad, la
politica, la cultura ed il stadi. Las
contribuziuns ein munidas cun

numerusas tabellas e gliestas che
fan buns survetschs intepretato-
rics. Cun quella caschun han ins
era presentau la translaziun ta-
liana dil manual che ei cumpa-
rius tier l’officina Casagrande a
Blizuna grazia al vigurus sustegn
dalla Pro Grigioni Italiano. Sco
redactur ha Fernando Iseppi
funcziunau. Ei setracta digl 
emprem cumpendi da historia
grischuna en lungatg talian.

E la
versiun romontscha?

En vesta all’ediziun dil Manual e
dalla translaziun taliana dils treis
toms da text ei setschentau la da-
monda, schebein ins vegli era ina
translaziun integrala en lungatg
romontsch. En vesta alla bilin-
guitad (silmeins) da quels che le-
gian talas ovras ein ins sedecidius
da desister d’ina translaziun ver-
bala. Il mars 1998 ha ina gruppa
d’iniziativa dalla Ligia romon-
tscha ed auters representants fatg

la proposta alla regenza da offerir
als Romontschs in cudisch da hi-
storia grischuna cun in concept
independent da quel dil manual.
Quella duei cumpigliar 250 pa-
ginas text e 50 paginas illustra-
ziuns e graficas. L’ovra duei esser
bein capeivla era per lecturas e
lecturs buca dil fatg e survir era
alla scola secundara, senza esser
concepida sco cudisch da scola.
Ella duei cumparer en ru-
mantsch grischun.

Quella proposta ei vegnida
acceptada dils gremis politics
ed igl avrel 1999 han ins fatg ils
contracts. Il cantun surpren
duas tiarzas dils cuosts previ, la
Lia rumantscha finanziescha il
rest. La Lia rumantscha meina
il project, procura per las finan-
zas e fa l’adminstraziun. Ina
gruppa accumpogna ils dus au-
turs che lavuran en temps par-
zial e sin basa d’in contract pri-
vat. Termin da publicaziun ei
gl’onn 2003.

«La vista da l’istorgia s’ha midada»
CUN GEORG JÄGER HA DISCURRÌ 

FLURIN ANDRY / ANR

■ Las enconuschientschas
istoricas èn ozendi uschè gron-
das ch’i na dat pli ina singula
persuna ch’è cumpetenta per
tut ils secturs. Georg Jäger è
da l’avis ch’i saja be in avantag
sch’ins possia integrar diffe-
rentas opticas en in cumpendi.

Georg Jäger, era in nov cum-
pendi da l’istorgia grischuna
propi necessari? Igl exista bain
l’ovra da Friedrich Pieth che
tracta noss’istorgia?

Georg Jäger: Il Pieth è cumparì
dal 1945 ed è ina preschentaziun
da l’istorgia grischuna fin da
l’onn 1914, fatga d’in singul
istoricher. Quai vul dir che a par-
tir da quel onn na datti pli nagin
cudesch d’istorgia grischuna. En
pli èsi da dir ch’ins vesa ozendi
l’istorgia in zic auter che dal
1945. Nus avain uss er dapliras
enconuschientschas che da quel
temp; igl ha dà fitg bleras excha-
vaziuns archeologicas, i dat dapi
quella giada bleras lavurs en con-
nex cun il temp medieval ed ins
posseda er intginas da l’epoca
moderna.

Datti anc autras differenzas cun
l’ovra da Pieth?

Gea, er il cuntegn è in zic diffe-
rent dals cudeschs d’istorgia usi-
tads. Nus avain guardà da re-
sguardar trais parts principalas,
da l’istorgia romana fin al di
d’oz: Economia, societad/cultura
e politica/stadi. Q.v.d. ch’igl ha
ina tscherta quantitad da cun-
tegns culturals, er sch’i nun è na-
tiralmain nagina istorgia da cul-
tura. I dat p. ex. er artitgels
areguard il moviment da lingua
cun mess pais al element politic,
e nus avain artitgels da l’istorgia

d’art. Quai èn aspects, elements,
senza vulair esser cumplet. Tar il
chavazzin economia han ins vulì
mussar co ch’ils umans vivevan,
ins ha gì qua en mira plitost
«l’uman normal» e na tge vita
che aveva la classa da la signuria.
Surtut en quest reguard han ins
ozendi damai in spectrum pli
vast che pli baud.

33 auturas ed auturs s’han
participads a questa lavur.
Nun èsi stà grev a coordinar
tut la lavur?

Cun Jürg Simonett avain nus
chattà ina persuna che ha prestà
sco coordinatur fitg buna lavur.
Coordinar leva dir ch’ils partici-
pants avevan da respectar tscher-
tas limitas da temp e da dimen-
siun. Er en connex cun la lingua
ha el gì da cumbatter cun ils au-
turs che lur contribuziuns re-
stian legiblas. Quai na vul dir
ch’ins haja «omogenisà» la lin-
gua, igl èn divers auturs che
dastgan avair er lur agen stil.

Pertge han ins duvrà auturs er
da l’exteriur, nun èn ils istori-
chers grischuns buns avunda?

A nus pareva impurtant ch’ins na

vesa l’istorgia grischuna sco ina
fatschenta puramain grischuna.
Nus vivain en in territori da
contact amez las Alps, nua che
las influenzas vegnan da tut las
varts. Perquai avain nus contri-
buziuns da glieud dal Grischun e
da la Svizra, da professers da las
universitads da Turitg, Berna e
Basilea, ma er da l’ester, sco per
exempel la lavur da Randy Head
da l’universitad da California, il
qual è in spezialist per istorgia
grischuna, u da Guglielmo Scara-
minelli da l’universitad da Mi-
lano cun sia contribuziun da la
Valtellina. Uschia datti in zic ina
vista pli differenziada.

Quant ha custà tut l’ovra?

Il budget per l’elavuraziun era
radund 2,9 milliuns francs. Il
chantun Grischun è però restà
magara modest en confrunt cun
auters chantuns, ils quals s’han
prestads istorgias chantunalas
bainquant pli charas. Causa che
nus avain gì paucs custs admini-
strativs en il sectur perscruta-
ziun da la cultura avain nus
pudì realisar cun quels daners er
anc prestaziuns supplementaras,
sco per exempel in disc cum-
pact.

Georg Jäger. LQ

Da tuttas varts ma 
circundeschas ti e tegnas

tes mauns sur mai. 
Psalm 139, 5

